Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Carlos García Adanero jaunak egindako galderaren erantzuna, Foru Diputazioak emana, García Orcoyen Ospitalean aurreikusitako autoituntze-jardunaldien kopuruari buruzkoa. Galdera argitaratu zen 2016ko martxoaren 18ko 38. Nafarroako Parlamentuko Aldizkari Ofizialean.

ERANTZUNA

Unión del Pueblo Navarro (UPN) parlamentu-taldeari atxikitako foru parlamentari Carlos García Adanero jaunak idatziz erantzuteko galdera egin du (PES-00118), jakin nahi baitu “Osasun Departamentuak zenbat autoituntze-jardunaldi aurreikusi dituen García Orcoyen Ospitalean eta zer espezialitatetan”. Hauxe da Nafarroako Gobernuko Osasuneko kontseilariak horren gainean informatu beharrekoa:

2016an zehar, koloneko minbiziaren antzemateko goiztiarreko programaren harira, aurreikusita dago autoituntzera jotzea kolonoskopia diagnostikoak egiteko. Hilean lau arratsaldez eginen dira, uztailean eta abuztuan izan ezik.

Ospitaleko gainerako zerbitzuei dagokienez, oraingoz ez da aurreikusi inongo autoituntzerik egitea.

Hori guztia jakinarazten dizut, Nafarroako Parlamentuko Erregelamenduaren 194. artikulua betez.

